
ABSTRAK 

 

 

 

 
Projek ini memfokuskan kepada pembangunan sistem mini hidroelektrik yang direka 

untuk menjana tenaga elektrik secara mampan dan efisien menggunakan sumber air daripada 

paip sedia ada di kawasan perumahan. Sistem ini menggunakan turbin air sebagai komponen 

utama untuk menukarkan tenaga kinetik air kepada tenaga elektrik bagi menyalakan empat 

buah lampu berkuasa 7 W. Projek ini bertujuan untuk meneroka potensi penggunaan tenaga 

boleh diperbaharui dalam skala kecil serta mengurangkan kebergantungan kepada sumber 

tenaga konvensional. Selain itu, sistem yang dibangunkan menekankan aspek kemudahan 

pemasangan, kebolehgunaan, keberkesanan kos dan kebolehpercayaan operasi. Hasil ujian 

menunjukkan bahawa sistem yang dibangunkan mampu beroperasi dengan stabil dan 

berjaya membekalkan tenaga elektrik kepada beban yang ditetapkan menggunakan aliran air 

daripada paip sedia ada. Pembangunan sistem ini diharapkan dapat meningkatkan kesedaran 

terhadap potensi tenaga hidro dalam aplikasi domestik dan komuniti serta menyediakan satu 

alternatif penyelesaian tenaga yang mesra alam dan boleh disesuaikan mengikut keperluan 

pengguna. 

Kata kunci: Sistem Mini Hidroelektrik, Tenaga Boleh Diperbaharui, Turbin Air, Kecekapan 

Tenaga, Aplikasi Domestik. 

ABSTRACT 

 

 

 

 
This project focuses on the development of a mini hydroelectric system designed to 

generate electrical power sustainably and efficiently using water sources from existing pipes 

in residential areas. The system utilizes a water turbine as its main component to convert the 

kinetic energy of water into electrical energy to power four 7 W lamps. The project aims to 

explore the potential of small-scale renewable energy usage and reduce dependency on 

conventional power sources. Furthermore, the developed system emphasizes aspects of 

installation ease, usability, cost-effectiveness, and operational reliability. Test results 

demonstrate that the developed system can operate stably and successfully supply sufficient 

electrical power to the specified load using water flow from existing pipes. The development of 

this system is expected to raise awareness of the potential of hydro energy in domestic and 

community applications, and to provide an eco-friendly and adaptable energy alternative based 

on user needs. 

 

 

Keywords: Mini Hydroelectric System, Renewable Energy, Water Turbine, Energy 

Efficiency, Domestic Application. 

BAB 1 

PENGENALAN 

 

 

 

 

 

1.1 PENDAHULUAN 

 

 

Tenaga elektrik merupakan keperluan utama dalam kehidupan harian, namun 

peningkatan penggunaan serta kebergantungan kepada sumber elektrik grid telah 

menyebabkan kos sara hidup semakin meningkat. Kebanyakan tenaga elektrik negara 

masih dijana melalui bahan api fosil seperti arang batu dan diesel, yang bukan sahaja mahal 

tetapi turut menyumbang kepada pencemaran alam sekitar. Situasi ini menunjukkan 

keperluan untuk mencari sumber tenaga alternatif yang lebih murah, bersih dan mampan. 

Dalam usaha mengurangkan kebergantungan kepada tenaga konvensional, tenaga 

 

 

 

boleh diperbaharui seperti hidro, solar dan angin menjadi pilihan yang semakin relevan. 

Namun, kebanyakan sistem tenaga hijau memerlukan kos pemasangan tinggi atau sumber 

semula jadi berskala besar. Oleh itu, projek ini membangunkan sistem mini hidroelektrik 

domestik yang memanfaatkan aliran air paip sumber yang tersedia di hampir setiap rumah 

untuk menjana tenaga elektrik. 

Sistem ini menggunakan turbin komersial sedia ada yang berfungsi menukarkan tenaga 

kinetik air kepada tenaga elektrik. Tenaga yang dijana disimpan dalam bateri berkapasiti 

20V 20Ah, mencukupi untuk menyalakan empat buah lampu LED. Bab ini juga 

membincangkan pernyataan masalah, objektif, dan skop projek yang memfokuskan kepada 

penggunaan air paip domestik, penjanaan tenaga berskala kecil, serta keupayaan sistem 

sebagai sumber tenaga sokongan kepada bekalan grid. 

1.2 LATAR BELAKANG 

 

Aliran air daripada paip sedia ada di kawasan perumahan dibiarkan mengalir tanpa 

digunakan secara optimum, walaupun ia berpotensi untuk dijadikan sumber tenaga. 

Kehilangan sumber ini menunjukkan bahawa tenaga kinetik daripada aliran air domestik 

masih belum dimanfaatkan sepenuhnya untuk tujuan penjanaan elektrik. 

 

Melalui penggunaan turbin mini, aliran air paip dapat ditukar kepada tenaga elektrik 

yang boleh digunakan untuk menghidupkan peralatan kecil seperti lampu LED. Kaedah ini 

bukan sahaja membantu mengurangkan kebergantungan terhadap tenaga grid, tetapi juga 

menyediakan satu alternatif tenaga yang lebih cekap dan menjimatkan kos. 

 

Projek ini diperkenalkan sebagai pendekatan tenaga yang lebih lestari dan praktikal 

untuk kegunaan domestik. Dengan memanfaatkan sistem mini hidroelektrik, pengguna 

dapat menjana tenaga sendiri tanpa memerlukan kos operasi yang tinggi, sekali gus 

menggalakkan penggunaan teknologi hijau dalam kalangan masyarakat.  

 

Selain memberi penjimatan, sistem ini juga menyumbang kepada usaha mengurangkan 

penggunaan bahan api fosil yang mencemarkan alam sekitar. Secara keseluruhannya, 

projek ini berpotensi menjadi model penjanaan tenaga boleh diperbaharui yang lebih 

efisien, mesra alam dan sesuai diterapkan dalam komuniti perumahan.  

 

 

 

1.3 PENYATAAN MASALAH 

 

 

Kenaikan tarif elektrik semakin membebankan pengguna domestik, terutama keluarga 

berpendapatan rendah, manakala penggunaan bahan api fosil seperti diesel untuk penjanaan 

elektrik menyumbang kepada pencemaran alam sekitar. Di samping itu, aliran air sedia ada, 

sama ada dari paip atau sungai kecil, sering tidak dimanfaatkan sepenuhnya sebagai sumber 

tenaga alternatif. Oleh itu, projek ini membangunkan sistem mini hidroelektrik berskala 

kecil sebagai penyelesaian tenaga mampan yang boleh mengurangkan kebergantungan 

kepada grid elektrik, menjimatkan kos, dan menyokong SDG 7: Tenaga Bersih dan Mampu 

Milik dengan menyediakan akses kepada sumber tenaga boleh diperbaharui yang mesra 

alam. 

1.4 OBJEKTIF PROJEK 

 

 

1.4.1 Mereka bentuk sistem mini hidroelektrik. 

1.4.2 Menghasilkan sistem mini hidroelektrik yang mampu menjana tenaga elektrik 

sebanyak 12Ah. 

1.4.3 Menganalisis perbandingan diantara kombinasi penggunaan sistem mini 

hidroelektrik dan tenaga elektrik dari grid dengan penggunaan tenaga elektrik dari 

grid sepenuhnya. 

 

 

1.5 SKOP PROJEK 

 

 

1.5.1 Sistem ini dibangunkan di kawasan perumahan dimana air sebagai sumber utama 

untuk menjana tenaga hidroelektrik 

1.5.2 Sistem ini mampu menghasilkan tenaga yang cukup untuk mengisi bateri 

berjumlah 12Ah bagi menghidupkan 4 lampu 18W 

1.5.3 Sistem mini hidroelektrik mampu beroperasi 5 jam sehari 

 

 

 

1.6 KEPENTINGAN PROJEK 

 

 

1.6.1 Mengurangkan Kebergantungan terhadap Tenaga Elektrik Grid. 

Kajian ini mengkaji potensi sistem mini hidroelektrik sebagai sumber tenaga 

alternatif untuk mengurangkan kebergantungan kepada grid elektrik dan 

menurunkan kos tenaga domestik. 

1.6.2 Menyumbang kepada Tenaga Boleh Diperbaharui dan Kelestarian Alam. 

Kajian ini menggalakkan penggunaan tenaga boleh diperbaharui yang mesra alam 

bagi menggantikan sumber fosil, seterusnya mengurangkan pelepasan karbon dan 

kesan negatif terhadap alam sekitar. 

1.6.3 Menilai Keberkesanan dan Keupayaan Penjanaan Tenaga. 

Kajian ini menilai prestasi penjanaan tenaga sistem untuk menentukan 

kesesuaiannya sebagai penyelesaian tenaga alternatif yang praktikal dan mampan 

untuk kegunaan domestik. 

